
CONVENIO DE COLABORACION ENTRE A AXENCIA DE TURISMO DE GALICIA E A
FUNDACION GALICIA SUSTENTABLE PARA A DELIMITACION DO TRAZADO DA SENDA
LITORAL DE GALICIA

Santiago de Compostela,
REUNIDOS

Dunha parte, D. José Manuel Merelles Remy, director da Axencia de Turismo de Galicia, en
virtude do nomeamento efectuado polo Decreto 75/2024, do 22 de abril (DOG num. 81, do 24
de abril), e conforme as facultades que lle confire o apartado dous da disposicidn adicional
segunda do Decreto 135/2024, do 20 de maio, de estrutura organica dos érganos superiores e
de direccion dependentes da Presidencia da Xunta de Galicia (DOG ndm. 101, do 27 de maio),
que desconcentra na persoa titular da Direccion da Axencia a competencia para subscribir
convenios de colaboracién no seu respectivo ambito competencial, de acordo co previsto no
artigo 15.2.c) dos estatutos da Axencia de Turismo de Galicia, aprobados polo Decreto
196/2012, do 27 de setembro (DOG num. 193, do 9 de outubro).

E pola outra, D. Juan Marcos Pérez Gulin, en calidade de Presidente da Fundacion Galicia
Sustentable, con CIF G-70193537, con domicilio social en Travesa de Picafios, 27, 15702

Santiago de Compostela.

As partes comparecen na representacion que ostentan das suas respectivas institucions,
recofiecéndose de modo reciproco capacidade para formalizar o presente convenio e, para ese

efecto,
EXPONEN

Primeiro.- Que a Axencia de Turismo de Galicia, sequndo o Decreto 196/2012, do 27 de
setembro, polo que se crea a Axencia de Turismo de Galicia e se aproban os seus estatutos, é
a entidade publica instrumental da Comunidade Auténoma de Galicia & que lle corresponde
impulsar, coordinar e xestionar a politica autonémica en materia de turismo e, en especial, a

promocién e a ordenacion do turismo dentro da comunidade.

Entre os obxectivos basicos establecidos no artigo 2 dos seus Estatutos atdpanse a
potenciacién do turismo de Galicia como un factor de crecemento econémico, a través da
mellora da competitividade das empresas turisticas e a mellora do posicionamento do

turismo galego no panorama nacional e internacional.

No artigo 9 dos Estatutos da Axencia Turismo de Galicia, aprobados polo Decreto 196/2012,
do 27 de setembro, establécense entre as suas funcidons ou competencias a direccion das
actuacions relacionadas coa posta en valor cultural e turistico do Camifio de Santiago, a sua
promocién, a xestion da imaxe corporativa do Xacobeo e da rede de albergues, e o
mantemento e conservacidén dos camifos e a sua sinalizacion, asi como calquera outra accion

que redunde en beneficio do Camifio de Santiago.

Segundo.- A Fundacién Galicia Sustentable é unha fundacién privada de interese galego,

constituida o 26 de decembro de 2008.

A Fundacion ten como finalidade xeral o aproveitamento do potencial de Galicia e as suas
xentes cara a sustentabilidade desenvolvendo os potenciais dos individuos e colectivos a

través das suas accions, actividades e proxectos.

Segundo se establece no artigo 7 dos seus estatutos para a consecucion dos seus fins a

fundacién organizara e levard a cabo actividades do seguinte tipo, entre outras:

- Actividades formativas, de divulgaciéon do concepto da sustentabilidade tales como

ciclos de conferencias, seminarios, cursos e congresos.

- Organizar actos publicos para a concienciacion e para enviar mensaxes a prol da

sustentabilidade & sociedade civil.

- Actividades culturais no marco da sustentabilidade como exposicidns, concertos,
charlas de divulgacién cultural, ciclos de cine ou proxecciéns puntuais de peliculas e

documentais.

- Asesorar a institucidéns de caracter publico e privado con competencias ou actuacions

estratéxicas que poidan ter efectos sobre a sustentabilidade.

- Participar en proxectos de I1+D+i que fomenten, profunden ou traten de facer unha

contribucién cara a sustentabilidade, en particular no referido & ordenacion do territorio.

- Apoiar, a través da transferencia de cofiecemento, iniciativas empresariais e proxectos
de emprendedores que impulsen, difundan e favorezan coas suas actividades a

sustentabilidade de Galicia.

(...)

Galicia, como destino natural relevante polas suas paisaxes e especialmente polo atractivo do
seu litoral, cun enorme valor paisaxistico e ambiental, actia como factor de atraccion para
quen a visita, cunha costa Unica configurada a través das suas rias, cabos, praias, vilas e pobos
marifieiros, cidades atlanticas e portos. O litoral galego constitiese como un eixe de unién de

todos estes elementos

Terceiro.- A Senda Litoral de Galicia configirase como un itinerario de interese paisaxistico,
en coherencia coa natureza e as funciéns que lle outorgan as Directrices de Ordenacién do
Territorio e o Plan de ordenacion do litoral (POL) e ten por obxecto fomentar o
descubrimento do litoral, a valorizacién dos recursos territoriais e a lectura das paisaxes que
se van percorrendo. Blscase, ao mesmo tempo, a conexion con outras rutas alternativas que
percorren nucleos asentados na contorna do seu percorrido e que ofrecen un rico patrimonio

cultural e etnografico, moitas veces descofiecido ou esquecido.

A administracién autondémica escolleu como prioridade na convocatoria potenciar o valor da
costa galega como reclamo turistico a través de actuaciéns de conservacion nos seus recursos

e mellorando as infraestruturas do seu entorno.

A mellora e humanizacion da senda litoral resulta clave tamén para abordar o
desenvolvemento sostible de alternativas turisticas, fomentando a deslocalizacién xa que

ofrece ao turista unha vision integral do territorio.
As accidéns que a Fundacion Galicia Sustentable levara a cabo seran as seguintes:

a. Manual de identidade corporativa:

i Identidade visual

ii. Tipografia
iii. Elementos graficos complementarios
iv. Aplicacions
V. Normas de uso
b. Manual de sinalizacion e elementos auxiliares

i.  Tipoloxia de sinais e equipamentos auxiliares
ii. Elementos graficos basicos
iii.  Aplicacions e descripcién de sinais
iv.  Elementos de sinalizacién

v.  Equipamentos auxiliares.

C. Informe de caracteristicas do trazado (1.300 km)

i. Obxetivo e alcance do informe
ii. Descripcidn xeral da senda e contorna

iii. Andlise do trazado: superficie, e estado actual

iv. Tramos comuns e conexions

V. Paso por fincas privadas: identificacion

Vi. Accesibilidade e uso

vii. Mantemento

viii.  Identificacion de problemas e oportunidades

iX. Conclusions con: puntos clave e recomendacions
X. Anexos

a) Cartografia

b) Documentacidn grafica

d. Informe de detalle de zonas propostas de actuacion e descartes

i Obxetivo e alcance do informe

ii. Identificacion xeral de zonas de actuacion

a) Criterios de seleccion

b) Ficha resumo de cada zona de actuacion
iii. Tipoloxias de actuacidns propostas

a) ldentificacién do tramo

b) Descricion da problematica

¢) Proposta de actuacion (solucion proposta)
d) Impacto ambiental

e) Orzamento
iv. Usos do chan e propiedade

a) Avaliacidn de restricions

b) Xestion de permisos
V. Tramos descartados

a) ldentificacién do tramo

b) Motivo do descarte
Vi. Anexos

a) Cartografia
b) Documentacion grafica

c¢) Documentacion adicional

Estas actuacions incrementaran a calidade da oferta turistica xa que reforzan a capacidade de

reclamo, dotando de novos atractivos ao territorio de actuacion.

Cuarto.- O artigo 7.2 do citado Real decreto-lei 36/2020, do 30 de decembro, establece que
“0s convenios rexeranse polo establecido na Lei 40/2015, do 1 de outubro, de réxime xuridico

do sector publico”.

Pola sua banda, o artigo 48.7 da Lei 40/2015, do 1 de outubro, de réxime xuridico do sector
publico establece que “cando o convenio instrumente unha subvencion deberd cumprir co
previsto na Lei 38/2003, do 17 de novembro, xeral de subvencions, e na normativa autondmica

de desenvolvemento que, no seu caso, resulte aplicable”.

Consecuentemente, o réxime xuridico do convenio incardinase a través da figura do convenio
administrativo previsto no artigo 47.2 a) Lei 40/2015, do 1 de outubro, de réxime xuridico do
sector publico, suxeito as previsiéns contidas no Capitulo VI Preliminar e canalizando a

xestion dunha subvencion directa a favor da Fundacidon Galicia Sustentable..

Quinto.- Que a colaboracién publico privada na consecucion destes fins comuins xustifica a

sinatura do convenio.

Polo exposto, e tendo en conta os fins e obxectivos expostos, as duas partes acordan celebrar

un convenio de colaboracion de acordo coas seguintes,

CLAUSULAS
Primeira.- Obxecto do convenio

O presente convenio ten por obxecto articular a colaboracién entre a Axencia de Turismo de
Galicia e a Fundacién Galicia Sustentable para a realizacion dun estudo para a materializacion

e desenvolvemento da delimitacion do trazado da “Senda Litoral de Galicia”.

Este proxecto pretende revalorizar o litoral galego fomentando o descubrimento do litoral,
concienciando sobre o seu valor natural e patrimonial como reclamo turistico, promovendo a

xestion sostible desde o destino.
Segunda.- Compromisos das partes

1. A Fundacién Galicia Sustentable. comprométese a:

- X Desenvolver as actuaciéns recollidas na clausula primeira deste convenio, e que

constitlen o seu obxecto.

X Entregar & ATG todo o material elaborado, en formato dixital, asi como todos os
documentos e audiovisuais creados durante a sta elaboracion (fotos/videos de presentacion,

talleres técnicos, ....).

¥ Incluir en toda a documentacion e soportes especificos para a actuacion que se trata
dunha actuacién con financiamento da Xunta de Galicia e incluir a marca turistica de Galicia,
de acordo co Decreto 121/2011, do 16 de xufio, polo que se aproba a marca turistica de Galicia

e se regula a sua utilizacién (DOG num. 125, do 30 de xufio).

X Subministrar a8 ATG, en virtude do disposto no artigo 4 da Lei 1/2016, do 18 de xaneiro,
de transparencia e bo goberno, previo requirimento, toda a informacién necesaria para o

cumprimento pola ATG, das obrigas previstas no Titulo | da citada lei.

A sinatura deste convenio implica, de ser o caso, a autorizacion @ Axencia de Turismo de
Galicia para solicitar as certificaciéns acreditativas de que se atopa ao corrente das obrigas
tributarias estatais e autondmica e da Seguridade Social, asi como que non ten pendente de
pagamento ningunha outra débeda, por ningin concepto coa Administracion publica da
Comunidade Autonoma de Galicia, de acordo co establecido na Lei Organica 3/2018, de 5 de
decembro, de proteccidon de datos, disposicién adicional cuarta da Lei 40/1998, de 9 de
decembro, do imposto sobre a renda das persoas fisicas e outras normas tributarias, e demais

disposicidns de aplicacion.

-2. A ATG comprométese a colaborar no financiamento do custo das actuaciéns previstas
a través da realizacion do investimento previsto na clausula terceira e a colaborar na

promocién de ditos produtos turisticos.

Terceira.- Orzamento e financiamento

O custo das actuacions previstas no presente convenio cifrase en 140.360,00 euros, que se

financiara conforme a sequinte distribucion:

IMPORTE
ESTUDIO/INFORME S/IVE IVE
Manual de Identidade Corporativa 6.000 1.260
Manual de sinalizacién e elementos auxiliares da
18.000 3.780
senda
Informe de caracteristicas do trazado (lonxitude,
tramos comun a outras sendas, paso por fincas
. .. - . . 38.000 7.980
privadas, conexidns...).: Analise previo que da orixe ao
informe de actuacions
Informe de detalle de zonas propostas de actuacién e
54.000 11.340
descartes
116.000 24.360
140.360

A Axencia de Turismo de Galicia comprométese a contribuir ao financiamento dos gastos
derivados do desenvolvemento das actuacions recollidas do antedito convenio, achegando un
importe maximo de cento corenta mil trescentos sesenta euros (140.360,00€ ) con cargo a
aplicaciéon 04.A2.761A.640.0, cédigo de proxecto 2013 00004, dos orzamentos da Comunidade

Autonoma para a anualidade 2025.

En todo caso, as achegas da Axencia de Turismo de Galicia s6 cubriran o custo da realizacion
das actividades sen que a Fundacién Galicia Sustentable obtefia beneficio ou lucro industrial

algun con elas.

A Axencia de Turismo de Galicia procedera ao pagamento dos gastos correspondentes a favor
da Fundacion Galicia Sustentable unha vez que a entidade presente a xustificacién das

actuacions realizadas.
Cuarta.- Resultados conxuntos

O diverso material promocional elaborado en desenvolvemento das actuacidéns previstas

neste convenio de colaboracion sera de uso e titularidade comudn por ambas partes asinantes.

Verificacion: https:/sede.xunta.gal/cve

~
©
o
=
by
~
I
e
=
o)
(]
>
E
(8]



https://sede.xunta.gal/cve?idcve=Ye5MJH7J4Pa7

BB Ve vesminziarar

% Verificacion: https:/sede.xunta.gal/cve

XUNTA
DE GALICIA _pslias

Asi mesmo, calquera dereito de propiedade industrial e intelectual sobre o material que
resulte das actuacions do presente convenio serd de titularidade conxunta das partes
asinantes, de xeito que ningunha poida facer uso dos citados dereitos coa oposicién de

calquera dos asinantes.

Calquera modificacion dos resultados deberd ser autorizada polas partes asinantes. Non
obstante, a ATG, no cumprimento dos seus fins institucionais, poderd utilizar libre e
gratuitamente os traballos de campo, datos de todo tipo, resultados, andlises, informes e
conclusiéns que se deriven das actuacidns obxecto do convenio. En todo caso, nas accions de
difusién de datos e informes obtidos pola execucién destas accions farase sempre referencia

ao presente convenio.
Quinta.- Inexistencia de relacion laboral

A subscricion do presente convenio non implicard relacion laboral ou de calquera outra
natureza entre a Axencia de Turismo de Galicia, e as persoas ou profesionais dependentes das
entidades que desenvolvan as accidns que constitien o obxecto do mesmo, de tal xeito que,

por este concepto, non se lle podera esixir responsabilidade algunha directa nin subsidiaria.

Non se derivaran obrigas propias dunha relacion laboral ou contractual de conformidade coa

normativa vixente.
Sexta.- Xustificacion e pagamento

A achega da Axencia de Turismo de Galicia, sera librada, previa presentacion da xustificacion
da execucion das actuacions desenvolvidas para o que a Fundacién Galicia Sustentable deberd
presentar a seguinte documentacion, en relacidn as actividades cuxa realizaciéon asumen, de

conformidade co seguinte:

- Memoria explicativa da actividade realizada e acreditacién do cumprimento do obxecto do

convenio.

- Memoria econdmica xustificativa do custe das actividades realizadas, que contera:

a. Relaciéon clasificada dos gastos e investimentos da actividade, con identificaciéon do

acredor e do documento, o seu importe, data de emisién e data de pagamento.

b. Facturas ou documentos de valor probatorio equivalente no trafico xuridico-mercantil
ou con eficacia administrativa incorporados na relacién & que se fai referencia no apartado

anterior e a documentacién acreditativa do pago.

Non obstante, a documentacion establecida nas letras a) e b) deste punto, poderda ser
substituida por factura emitida pola entidade & ATG polas actuacidns realizadas obxecto de

este convenio de colaboracion.

-Nos supostos de gastos realizados con medios ou recursos propios, documentos
acreditativos dos gastos realizados e a indicacién, no seu caso, dos criterios de reparto dos

costes xerais e/ou indirectos incorporados na relacién & que se fai referencia na letra a).

- Certificacions de estar ao corrente das suas obrigas tributarias e da seguridade social e de

non ter pendente débedas por ningun concepto coa Xunta de Galicia.

Asi mesmo, deberd remitirse o detalle da documentacion e soportes publicitarios nos que

consten a colaboracidon da Xunta de Galicia.

A Axencia de Turismo de Galicia resérvase o dereito a solicitar toda a documentacién que

considere precisa en relacién coa xustificacién do convenio.

A documentacion correspondente & xustificacion presentarase de forma electrénica a través

da sede electronica da Xunta de Galicia (http://sede.xunta.gal).
O prazo para presentar a documentacion xustificativa sera ata o 30 de novembro de 2025.

No caso de que finalmente o orzamento executado fose inferior ao orzamento estimado
previsto na cldusula cuarta deste convenio, minorarase a achega da Axencia ao importe

efectivamente xustificado, sempre e cando se acade o obxecto do convenio.

Sétima.- Comision de seguimento

10

Para o seguimento do convenio e da sua execucién créase unha Comision de Seguimento, que
estara integrada por un representante designados por cada unha das partes asinantes. A
comision sera a competente para decidir calquera cuestién sobre a interpretacion ou

execucién do presente convenio.

A Comision de Seguimento fara o seguimento dos traballos obxecto do convenio, asi como

resolvera as dubidas que se presenten na sua execucién e interpretacion.

A sUa actuacion axustarase ao establecido na Lei 40/2015, do 1 de outubro, do réxime xuridico
do sector publico, e na Lei 16/2010, de 17 decembro, de organizacién e funcionamento da

administracién xeral e do sector publico autondmico de Galicia.
Oitava.- Modificacions do convenio

Calquera modificacién do presente convenio debera acordarse de xeito expreso e por escrito

das partes asinantes e de acordo coa normativa vixente.

Asi mesmo, e de conformidade co disposto no artigo 31.4 da Lei 14/2013, do 26 de decembro,
de racionalizacién do sector publico autondmico, os convenios subscritos pola Administracion
xeral da Comunidade Auténoma e as entidades instrumentais do sector publico autondmico
poderan ser obxecto de modificaciéon cando teifian como finalidade o logro dos obxectivos de

estabilidade orzamentaria e sustentabilidade financeira.
Novena.- Natureza xuridica, réxime xuridico e xurisdicion competente

O presente convenio de colaboracién formalizase ao abeiro do disposto na resolucién de 8 de
abril de 1991 pola que se fai publico a acordo do Consello da Xunta de Galicia, do 27 de marzo

de 1991, sobre convenios de cooperacion con outros entes publicos e con particulares.

Este convenio ten natureza administrativa, e queda féra do ambito de aplicacién da Lei
9/2017, do 8 de novembro, de contratos do sector publico, pola que se traspofien ao
ordenamento xuridico espafiol as Directivas do Parlamento Europeo e do Consello 2014/23/UE

e 2014/24/UE, do 26 de febreiro de 2014, que os exclie expresamente no artigo 6.2.

11

Seralle de aplicacién o réxime determinado na Lei 39/2015, do 1 de outubro, do procedemento
administrativo comdn das administraciéns publicas; na Lei 40/2015, do 1 de outubro, de
réxime xuridico do sector publico, e polas demais normas de dereito administrativo aplicables

ou, no seu defecto, polas derivadas do dereito privado.

As cuestions litixiosas que poidan xurdir coa interpretacion, resolucion e efectos do presente
convenio serdn resoltas pola Comision de Seguimento do convenio, e contra os seus acordos
poderase interpofier recurso contencioso-administrativo, segundo o disposto na Lei

reguladora da dita xurisdicién.

Décima.- Causas de resolucion

Seran causas de resolucién do presente convenio:

- O incumprimento do seu obxecto.

- O incumprimento total ou parcial dalgunha das clausulas que o regulan.

- O transcurso do tempo estipulado sen que se culminen as actividades acordadas.
- O acordo undnime dos asinantes.

- A decision xudicial declarativa da nulidade do convenio.

Décimo primeira.- Publicidade e rexistro do convenio. Consentimento para a publicidade

de datos persoais

O réxime de publicidade do convenio sera o establecido na Lei 1/2016, do 18 de xaneiro, de
transparencia e bo goberno, sobre as obrigas especificas de informacién sobre convenios. A
sinatura do convenio leva implicita a autorizacion para o tratamento necesario dos datos e a

referida publicidade.

Asemade procederase a inscricion do convenio no Rexistro de Convenios, de conformidade co
establecido no artigo 5 do Decreto 126/2006, do 20 de xullo, polo que se regula o Rexistro de

Convenios da Xunta de Galicia.

12

Coa sinatura do presente convenio as partes asinantes prestan o seu consentimento para
incluir e facer publicos a través do Portal de Transparencia e Goberno Aberto e do rexistro
regulado no Decreto 132/2006, do 27 de xullo, os datos de caracter persoal e mailo resto das

especificaciéns contidas no convenio.
Décimo segunda.- Proteccion de datos persoais
Tratamento dos datos persoais das persoas asinantes deste convenio.

Os datos persoais dos asinantes deste convenio seran tratados por cada unha das partes co
fin de xestionar a sta formalizaciéon e desenvolvemento, sendo imprescindible para iso que
incluan os seus datos identificativos, a representacion da capacidade que ostenten, e a sua
sinatura. A base lexitimadora do tratamento dos datos persoais dos asinantes é o
cumprimento dunha mision realizada en interese publico baseada na Lei 40/2015, do 1 de
outubro, de réxime xuridico do sector publico e na necesidade de tratar os devanditos datos
para a execucién do convenio subscrito. Respecto dos datos persoais sobre os que a Axencia
de Turismo de Galicia ostenta a condicion de responsable do tratamento, as persoas
interesadas poderan solicitar ante esta o acceso, rectificacién e supresion, asi como opofierse
ao seu tratamento a través da Sede Electrénica da Xunta de Galicia ou nos lugares e rexistros
establecidos na normativa reguladora do procedemento administrativo comun, segundo se
recolle en https://www.xunta.gal/exercicio-dos-dereitos. Contacto co/a delegado/a de
proteccion de datos e informacion adicional en https://www.xunta.gal/informacion-xeral-

proteccion-datos.

En canto aos datos persoais sobre os que a Fundacién Galicia Sustentable ostenta a condicion
de responsable do tratamento, as persoas interesadas poderan solicitar da devandita
entidade o acceso, rectificacion e supresién dos seus datos, asi como opoferse ao seu

tratamento a través do enderezo sinalado no encabezamento do presente convenio.

Asi mesmo, as partes garanten o cumprimento do deber de informacion previsto no artigo 13
do RXPD respecto do persoal ao seu servizo, propio ou alleo, cuxos datos persoais sexan

comunicados entre as partes para a execucién dos seus compromisos.

2. Roles e responsabilidades na proteccidn de datos persoais.

A Axencia de Turismo de Galicia ostentard a condicién de responsable do tratamento dos
datos persoais recadados para a xestion e tramitacion da subvencion obxecto do presente
convenio, asi como daqueles datos persoais aportados pola entidade beneficiaria para a
xustificacion da devandita subvencién. A base lexitimadora para o tratamento destes datos
serda o cumprimento dunha mision realizada en interese publico e o cumprimento dunha
obrigacion legal (Lei 9/2007, do 13 de xufio, de subvencidéns de Galicia). Asi mesmo, os datos
poderan ser comunicados, cando sexa estritamente necesario, a outras Administracions
publicas con competencia na materia segundo o especificado no presente convenio. As
persoas interesadas poderan solicitar, ante o responsable do tratamento o acceso,
rectificacidn, limitacidn e supresion dos seus datos, asi como opofierse ao seu tratamento, a
través da sede electrénica da Xunta de Galicia ou nos lugares e rexistros establecidos na
normativa reguladora do procedemento administrativo comun segundo se recolle en
https://www.xunta.gal/es/exercicio-de-dereitos. Contacto co/a delegado/a de proteccion de
datos e informacién adicional en https://www.xunta.gal/es/informacion-xeral-proteccion-

datos.

A Fundacion Galicia Sustentable comprométese a informar dos extremos anteriores as
persoas cuxos datos achegue a Axencia de Turismo de Galicia para dar cumprimento as

referidas finalidades.

As partes asinantes responsabilizaranse de que calquera tratamento de datos persoais que
puideran levarse a cabo en virtude do mesmo se realice con absoluto respecto as normas de
seguridade e de conformidade co establecido no Regulamento 2016/679 (UE) Xeral de
Proteccion de datos (en adiante, RXPD), na Lei Organica 3/2018, do 5 de decembro, de
proteccién de datos persoais e garantia dos dereitos dixitais (en adiante, LOPDGDD) e demais

normativa concordante.
Décimo terceira.- Notificacion electrénica

Segundo o artigo 14.2 da Lei 39/2015, do 1 de outubro, do procedemento administrativo

comun das administracidns publicas, os colectivos que estan obrigados a relacionarse a través

de medios electrénicos coas administracion publicas, e polo tanto, a recibir notificaciéns por
canles electrdnicas son: as persoas xuridicas, as entidades sen personalidade xuridica, os
colexios profesionais, os que representen un interesado que estea obrigado a relacionarse
electronicamente coa Administracion e os empregados das administraciéns publicas para os

tramites que realicen con elas por razén da sua condicidon de empregado publico.

As notificacions realizaranse sé por medios electrdnicos a través do Sistema de Notificacion
Electrénica de Galicia Notifica.gal, https://notifica.xunta.gal. Para poder acceder a unha
notificacion electronica, o interesado debera contar cun certificado electrénico asociado ao
NIF que figure como destinatario da notificacién (persoa fisica ou xuridica). Asi mesmo, o
interesado pode autorizar a calquera outra persoa a acceder ao contido das suas

notificacions.
Décimo Cuarta.- Vixencia

Este convenio entrara en vigor ao dia sequinte da sua sinatura, terd vixencia ata o 31 de
decembro de 2025.

E, en proba de conformidade, e previa a sua lectura, ambas as duas partes asinan o presente

convenio.
Pola Axencia de Turismo de Galicia Pola Fundacién Galicia Sustentable
Xosé Manuel Merelles Remy Juan Marcos Pérez Gulin

